
http://www.ngkerk.org.za/noordkaap/nuus.asp
In hierdie uitgawe...

A. Bybel-atlas... Google Earth. Lees verder
B. Nuutste reëlings van Binnelandse Sake rondom Huweliksbevestigers. Lees verder
C. Music week 2010: 31 July – 6 August 2010. Lees verder
D. Opleiding van Induksieleiers. Lees verder
E. Leesrooster en Preekstudies… beplan vir 2011. Lees verder
F. Calvyn oor geestelike vorming, nagmaal en die digitale era. Lees verder
G. Pastorale begeleiding van die emosioneel verwonde persoon as gevolg van godsdiensverslawing. Lees verder
H. Terugvoer aan die Ned. Geref. Kerk in Noord-Kaapland na afloop van algemene sinode moderamen vergadering van 26 – 28 Julie 2010. Lees verder
A. BYBEL-ATLAS... GOOGLE EARTH

Google het nou ’n Bybel-atlas wat die moeite werd is om te besoek.

By www.biblemap.org kan jy ’n Bybelteks intik.

In ’n kits wys die moderne satelietkaart van Google vir jou presies waar daardie Bybelgebeure plaasgevind het.

Jy kan ook sien hoe dit vandag daar lyk.
Terug na inhoud



B. NUUTSTE REËLINGS VAN BINNELANDSE SAKE RONDOM HUWELIKSBEVESTIGERS

Die nuutste inligting (Huweliksbevestigers 2010-07-29) rakende die registrasie van huwelike by die Departement van Binnelandse Sake is pas van die Parlementêre lessenaar ontvang. Klik hier om te lees hoe dr. Ben du Toit verduidelik wat huweliksbevestigers te doen staan.
Indien skakel deur diensverskaffer of “vuurmuur” geblokkeer word kan die volgende adres gebruik word: [http://www.ngkerk.org.za/noordkaap/documents/inligtingstukke/Huweliksbevestigers%202010-07-29.pdf]

Terug na inhoud



C. MUSIC WEEK 2010: 31 JULY – 6 AUGUST 2010

Music Week presented by the National institute for higher education music cluster
Sat 31/7: 10:00
Mayibuye
Music Festival

Sun 1/8: 15:30
Diamantveld H’S
NIHE Orchestras & Children’s Choir

Mon 2/8: 19:30
WHAG
Ensemble Africa Sonante (Oboe & Guitar)

Tue 3/8: 19:00
NIHE Music Cluster
Advanced Students Concert

Wed 4/8: 14:00
Mayibuye & 19:30 – WHAG
Ensemble Africa Sonante (The Chameleon)

Thu 5/8: 19:00
WHAG
Mineur Solo Competition

Fri 6/8: 19:00
NIHE Music Cluster
NIHE & KAM Staff Concert

Contact details: tel: 053 832 8655

(Faan Malan - NIHE Music Cluster Coordinator)

Terug na inhoud



D. OPLEIDING VAN INDUKSIELEIERS

As deel van die totale versorging van predikante bepaal die A-Z beleid dat die inskakeling van nuwe predikante by hulle gemeentes baie belangrik is. Die Noordelike Sinode het ’n inskakelingsprogram (induksieprogram) ontwikkel wat al die afgelope drie jaar baie suksesvol toegepas is om nuwe dominees by hulle gemeentes in te skakel en ‘n nuwe span te ontwikkel - al is dit ook in ’n sogenaamde eenman-gemeente. Ander sinodes word nou die geleentheid gegee om ook in hulle sinodes induksiespanne op te lei om die inskakeling van nuwe dominees te fasiliteer.

Met die oog daarop bied die Sentrum vir Kontekstuele Bediening in samewerking met Excelsus ’n kursus vir induksieleiers aan.

Die kursus vind plaas 03 - 05 Augustus 2010 by die NG Kerk Kameeldrif. 
Dit kos R1,350-00 per persoon wat kursusmateriaal en persoonlikheidstoetsing insluit. Dit word aanbeveel dat sinodes ’n span van nie meer as vier predikante stuur om as induksieleiers opgelei te word om die prosesse in hulle eie sinodes te fasiliteer. 
Roelf Opperman is die kursusleier en aanbieder. Sluitingsdatum vir inskrywing van die kursus is Vrydag 30 Julie 2010.

Kontak gerus vir Suki van Jaarsveld by Suki.VanJaarsveld@up.ac.za vir inskrywingsvorms of vir Roelf Opperman vir meer inligting roelf007@gmail.com .

(Malan Nel - Direkteur: SKB)
Terug na inhoud



E. LEESROOSTER EN PREEKSTUDIES… BEPLAN VIR 2011

Die Leesrooster en die Preekstudies met liturgiese voorstelle word al meer as 15 jaar deur gemeentes gebruik. Die RCL (Revised Common Lectionary) met sy fokus op die seisoene van die kerklike jaar vorm die basis en struktuur van hierdie twee publikasies. 
Bybel-Media, die uitgewer van die Leesrooster en die Preekstudies met liturgiese voorstelle, moedig predikante en gemeentes aan om hierdie konsep in hulle jaarprogram te inkorporeer. 

Lidmate kry die geleentheid om rondom die fokusteks van die week hulle stiltetyd in te rig. In plaas van die vrylike keuse van tekste, ontdek predikers dat die skatkamer van die Bybel wyer oopgestel word. 

In aansluiting by hierdie twee publikasies, bied Bybel-Media ook ’n preekhulpdiens aan wat op die preekstudies en leesroostertekste gebaseer is. Dit is in die vorm van PowerPoint-aanbiedings van die fokustekste. Dit kan gratis in die week voor elke Sondag op Bybel-Media se webtuiste afgelaai word. Gebruikers van die preekhulpdiens het die afgelope jaar drasties vermeerder.

Die Leesrooster en die Preekstudies met liturgiese voorstelle vir 2011 sal teen middel Oktober 2010 by Bybel-Media beskikbaar wees.

(Hans Steyn: Hoof: Bemarking en Fondswerwing - Bybel-Media)
Terug na inhoud



F. CALVYN OOR GEESTELIKE VORMING, NAGMAAL EN DIE DIGITALE ERA

Die 10de Internasionale Kongres vir Calvyn navorsing vind eersdaags aan die Universiteit van die Vrystaat tussen 22 en 27 Augustus plaas. Meer as 70 internasionale medewerkers en akademici sal die Kongres bywoon. Die Kongres is ’n platform vir die aanbied en beredenering van die jongste oorspronklike Calvyn navorsing. Hierbenewens beoog die kongres in die besonder om jong opkomende navorsers te bemagtig om die akademiese leiers van die toekoms te word. Onder meer die volgende temas word aangespreek: Geestelike vorming, Calvyn navorsing in die digitale era, die gevolge van oorspronklike sonde, nagmaal, Calvyn in Spanje en Japan. Die program bestaan uit werkswinkels, voordragte, seminare en mini-referate, met ruim tyd vir bespreking. Hierbenewens bring die Kongres ook ‘n besoek aan die Morija Theological Seminary in Lesotho. Die volledige program en inskrywingsvorm is beskikbaar by  http://www.ufs.ac.za/faculties/content.php?id=7090&FCode=09

Inskrywings sluit 8 Augustus.
Navrae kan ook gerig word aan Prof Dolf Britz by britzrm@ufs.ac.za of Annelien Labuschagne by alabuschagne@ufs.ac.za
Terug na inhoud



G. PASTORALE BEGELEIDING VAN DIE EMOSIONEEL VERWONDE PERSOON AS GEVOLG VAN GODSDIENSVERSLAWING

Potchefstroom: 14 Aug

Prof Wentzel Coetzer

In hierdie kursus word daar dus gefokus op die oënskynlike paradoks van godsdiens wat enersyds binne sekere kontekste ‘n helende en bevrydende rol kan vervul, veral wanneer dit op gebalanseerde en gesonde wyse beoefen word en waar die motief daaragter suiwer en opreg is; en andersyds die gevaarkant van godsdiens - met ‘gevaar’ word in hierdie konteks dan bedoel dat daar dieperliggende onverwerkte emosionele pyn aanwesig mag wees wat uiteindelik as dryfveer kan dien tot ontvlugting in oordrewe godsdienstige aktiwiteite. Die werklike pyn word nooit hanteer nie en deur middel van die stiptelike onderhouding van ’n magdom geestelike wette en reëls word daar eintlik net meer pleisters en verbande op ’n septiese wond geplaas. Die finale resultaat van so ’n proses kan dan godsdienstige verslawing impliseer waar mense uiterlik gelukkig voorkom, maar innerlik met ’n magdom van seer en pyn worstel. Praktiese riglyne vir die pastorale begeleiding van sulke verwonde persone tot ware heling word dan ook aan die orde gestel.

Plek
Gastehuis aan linkerkant van hoofgebou van ALS-Groep - 2 km uit Potch op JHB pad (N12) aan linkerkant

GPS koördinate
Suid: 26.69543 Oos: 27.13456
Koste
R170 (sluit in sleutelnotas en verversings)
Tyd
08.00 – 13.00
Navrae en bespreking
0836600409 of 018-2947457 of
wentzelcoetzer@telkomsa.net (tuis)
wentzel.coetzer@nwu.ac.za (universiteit)

Handleiding: te koop (opsioneel)
R150 (plus R20 vir posgeld)

Terug na inhoud



H. TERUGVOER AAN DIE NED. GEREF. KERK IN NOORD-KAAPLAND NA AFLOOP VAN ALGEMENE SINODE MODERAMEN VERGADERING VAN 26 – 28 JULIE 2010

Tydens die afgelope ASM vergadering is daar aan die volgende sake aandag gegee:

1. “Waarom mag die NG Kerk nie bly waar ons nou is?”

Tydens die opening is baie aandag gegee aan die vraag: Die volgende uitdaging is deur Bill Hybels van Willow Creek aan die Moderatuur van die NG Kerk gestel: “Gaan sit en spel 10 redes uit waarom julle as NG Kerk nie kan aangaan of doen soos julle op die oomblik doen nie”. Tien stellings is gemaak en bespreek.
2. Algemene sinode 2011

Terugvoer is gegee na aanleiding van die besoeke aan die sinodes rakende die herstruktureringsproses deur die moderamen. So ver blyk dit duidelik dat daar eerder gefokus moet word op projekte wat in ’n bepaalde tyd afgehandel moet word. Meer inligting hieroor sal volg.

Die voorbereiding vir die sitting van die algemene sinode van 2011 is in volle swang. Alle inligting sal tydens die sinodesitting van die Ned. Geref. Kerk in Noord-Kaapland beskikbaar wees.

3. Gesprekke tussen die NGK, VGKSA, NGKA en RCA

Geen gesprekke is huidig moontlik nie op grond van die opskorting daarvan deur die VGKSA. Die beoogde konsultatiewe vergadering tussen die NGK, RCA en NGKA is op versoek van die NGKA uitgestel om te kyk of dit nie moontlik sal wees om al die lede van die familie van NG Kerke te betrek nie. Terugvoer word afgewag.

4. Vennootskap tussen die Suid-Afrikaanse Polisiediens en geloofsgemeenskappe met die oog op die voorkoming van misdaad.

’n Afvaardiging van die SAPD het die moderamen op 28 Julie 2010 ontmoet en ’n vennootskapsooreenkoms tussen die NG Kerk en die SAPD is onderteken. Hiervolgens onderneem die NG Kerk om in samewerking met die SAPD misdaad so ver as moontlik in Suid-Afrika te beveg ten einde die land ’n veilige en bewoonbare gebied vir al die inwoners van die land te maak.

5. Huweliksbevestigers

’n E-pos is reeds in die verband aan alle huweliksbevestigers gestuur. U moet asseblief noukeurig let op die riglyne wat voorsien word vir die inhandiging van huweliksdokumente.

6. Godsdiens en wetenskap

Die ASM het kennis geneem van die reaksie in die media op die standpunte van prof. Piet Strauss en evolusieteorieë. In reaksie hierop het die ASM gestaan by sy standpunt wat reeds in die verlede geformuleer is ten opsigte van godsdiens en wetenskap en dit weer so aan die gemeentes van die NG Kerk en die media gekorrespondeer.

Hierdie is enkele sake wat tydens die ASM vergadering bespreek is.

(Dr. JS Henning - verteenwoordiger Ned. Geref. Kerk in Noord-Kaapland by ASM)
Terug na inhoud



Vriendelike groete

Mossie Mostert

Besoek ons webblad

Noord-Kaapland eNuus





Saam luister ons na die Woord van die Here en loop só saam op die pad dat ons ons roeping ontdek en mekaar moed en hoop gee om dit uit te leef





NED GEREF KERK in Noord-Kaapland





Die Here is my Herder

